Inkyker
Daar’s ‘n wêreld in jou oë

waar niemand tog maar iets van weet.
Daar is ongekende paaie

En daar’s ook dieptes ongemeet…
Daar’s wye ruimtes in jou siel

wat jy alleen jaloers bewaar.
Daar’s hoogtes en kinkeldraaie

en net jy weet hoe kom mens daar…
Daar’s ‘n horison in jou blik

met skimme wat op einders deins.
Daar’s  skadu’s in binne laaie

waaroor ‘n mens maar net kan peins…
Daar is ‘n leeftyd in jou kyk

en ek wens ek kon sien en weet

wat staan op jou boek se blaaie
en hoe ‘n mens ‘n hart kan meet.

